სსიპ - საგანმანათლებლო კვლევების ეროვნული ცენტრის
2024 წლის საქმიანობის ანგარიში
 
 
2024 წლის განმავლობაში განხორციელებული ღონისძიებების მოკლე აღწერა:
 
1. სასკოლო სახელმძღვანელოების გრიფირების პროცესის შეფასება 
დასრულდა კვლევა ,,გრიფირების არსებული მოდელის შეფასება“. სახელმძღვანელოების შექმნის პროცესში ჩართული მხარეების, ისე მათი ხარისხის კონტროლზე პასუხისმგებელი ჯგუფის წარმომადგენელთა პოზიციების შესწავლისა და ურთიერთშეჯერების საფუძველზე შეფასდა სახელძღვანელოების შექმნის, მათი ხარისხის რეგულირებისა და მასწავლებელთა მიერ მათი არჩევის სრული ციკლი, იდენტიფიცირდა სახელმძღვანელოების ხარისხის გაუმჯობესების გზები და მომზადდა რეკომენდაციები სახელმძღვანელოების შექმნის/გრიფირების/არჩევის სისტემის დახვეწისთვის. კვლევა თვისებრივი მეთოდების გამოყენებით წარიმართა. სულ ჩატარდა 14 ფოკუს-ჯგუფი, 10 ინტერვიუ, კვლევაში სულ 129 რესპონდენტი მონაწილეობდა. საერთაშორისო პრაქტიკის ანალიზისთვის გამოყენებული იყო სამაგიდე კვლევა. კვლევის ანგარიშში სასკოლო სახელმძღვანელოების ხარისხის რეგულაციის არსებული მექანიზმები და გრიფირების პრაქტიკა გაანალიზებულია საერთაშორისო გამოცდილების კონტექსტში, აღწერილია არსებული მოდელი გამოწვევევები და შემუშავებულია რეკომენდაციების სასკოლოს სახელმძღვანელოების ხარისხის ქმედითი გაუმჯობესებისათვის.
 
2. ეთნიკური უმცირესობების განათლება: არსებული გამოწვევების კომპლექსური ანალიზი.
მიმდინარეობს კვლევა ,,ქართულ ენაში მომზადების საგანმანათლებლო პროგრამის შეფასება“. ეს კვლევა განათლების სფეროში ეთნიკური უმცირესობების წინაშე მდგარი გამოწვევების ანალიზის მიზნით დაგეგმილი კომპლექსური კვლევის ნაწილია, რომელიც ხორციელდება ეთნიკური უმცირესობების პოლიტიკის მექანიზმებისა და ენის შემსწავლელი პროგრამების ანალიზის საფუძველზე. კვლევის პირველი ნაწილის ფოკუსი ქართულ ენაში მომზადების საგანმანათლებლო პროგრამის, (ე.წ. 1+4 პროგრამა) ეფექტიანობის შეფასებაა. კვლევის ფარგლებში ნაცადია ქართულ ენაში მომზადების საგანმანათლებლო პროგრამის კონტექსტის შეფასება კვლევის თვისებრივი მეთოდოლოგიისა და მეორადი მონაცემების სტატისტიკური ანალიზის გზით.
შესრულებული სამუშაო:
- შემუშავებულია კვლევის კონცეფცია და მონაცემთა ანალიზის მეთოდოლოგია;
- გამოთხოვილია ინფორმაცია, მათ შორის, მეორადი მონაცემები, პროგრამის აღწერები, კვლევის ანგარიშები და სხვა რელევანტური მასალები შესაბამისი უწყებებიდან (საქართველოს განათლების, მეცნიერებისა და ახალგაზრდობის სამინისტრო, სსიპ - განათლების მართვის საინფორმაციო სისტემა, სსიპ - მასწავლებელთა პროფესიული განვითარების ეროვნული ცენტრი, უმაღლესი საგანმანათლებლო დაწესებულებები, რომელშიც ირიცხებიან სტუდენტები ქართულ ენაში მომზადების საგანმანათლებლო პროგრამაზე);
- მიმდინარეობს სიღრმისეული ინტერვიუები და ფოკუს-ჯგუფები სფეროს ძირითად აქტორებთან;
- შემუშავებულია პროგრამის კურიკულუმისა და მისაღები ტესტების შეფასების მეთოდოლოგია;
- დაწყებულია თვისებრივი მონაცემების პირველადი ანალიზი;
- დაიგეგემა სახელმწიფო შეფასება ,,ქართული, როგორც მეორე ენა“; სამიზნე ჯგუფი - მე-7 კლასი; სახელმწიფო შეფასება განათლების სფეროში ეთნიკური უმცირესობების წინაშე მდგარი გამოწვევების ანალიზის მიზნით დაგეგმილი კომპლექსური კვლევის ნაწილია;
- მომზადდა შეფასების თეორიული ჩარჩო; ქართულის, როგორც მეორე ენის ტესტის დიზაინის შესაქმნელად გაანალიზდა ეროვნული სტანდარტი და საერთაშორისო პრაქტიკა;
- იდენტიფიცირდა ის სფეროები, რომლებიც შეფასდება სახელმწიფო შეფასების მიღწევის (ენობრივი კომპეტენციის) ტესტით;
- დაიწყო ენობრივი კომპეტენციის ტესტისთვის ტესტურ დავალებებზე მუშაობა;
- დასრულდა ქართულ ენაში მომზადების საგანმანათლებლო პროგრამის, (ე.წ. 1+4 პროგრამა) ეფექტიანობის შეფასება. მომზადდა კვლევის ანგარიში, რომელშიც გაანალიზებულია საქართველოს უმაღლესი განათლების სისტემაში მოქმედი საშეღავათო პოლიტიკის ერთ-ერთ საკვანძო ასპექტის - „ქართულ ენაში მომზადების პროგრამის“ შედეგები სამოქალაქო თანასწორობისა და ინტეგრაციის უფრო ფართო სახელმწიფო პოლიტიკის კონტექსტში.
- სახელმწიფო შეფასება ,,ქართული, როგორც მეორე ენა“; სამიზნე ჯგუფი - მე-7 კლასი: ჩაატარდა კვლევის ინსტრუმენტების პილოტირება. დაიწყო მონაცემთა ბაზების ფორმირება.
 
3. ზოგადსაგანმანათლებლო სკოლების დაფინანსების არსებული მოდელის შეფასება (Human Capital Program)
,,ზოგადსაგანმანათლებლო სკოლების დაფინანსების ახალი მოდელი“ არის ვრცელი, მრავალკომპონენტიანი პროექტი, რომლის მიზანია ზოგადი განათლების სისტემის დაფინანსების ახალი, ეფექტიანი მოდელის შემუშავება. ცენტრი წარმართავს კვლევებს ზოგადსაგანმანათლებლო სკოლების დაფინანსების არსებული მოდელის კომპლექსური შეფასებისთვის. დაფინანსების არსებული მოდელის მიმდინარე შეფასებას დაემატა ორი ახალი კომპონენტი: აქტივობაზე დაფუძნებული მეთოდოლოგიის (Activity-Based Time-Driven (TDABC)), გამოყენებით ხარჯების ანალიზი და სასკოლო ქსელების შეფასება.
აქტივობაზე დაფუძნებული მეთოდოლოგიის გამოყენებით ხარჯების ანალიზი: შეგროვდა სკოლის აქტივობებისა და რესურსების შესახებ მონაცემები, სიღრმისეული ინტერვიუების და ფოკუს ჯგუფის მეთოდის;
სასკოლო ქსელის კვლევა: გაანალიზდა სასკოლო ქსელის საშუალებით მცირეკონტიგენტიანი სკოლების წინაშე არსებული გამოწვევების გადაწყვეტის საერთაშორისო პრაქტიკების შესწავლა. მომზადდა შუალედური ანგარიში, რომლშიც განხილულია წინასწარი დასკვნები, განსაზღვრულია შემდგომი კვლევის ძირითადი საკითხები და სფეროები.
ამასთან, დაფინანსების არსებული მოდელის ეფექტიანობასა და ეფექტურობის შესახებ უფრო ჰოლისტური ხედვის ჩამოსაყალიბებლად, გრძელდება დაინტერესებულ მხარეთა (დირქეტორები, მასწავლებლები, რესურს-ცენტრის ხელმძღვანელები) თვალსაზრისების შესწავლა, მომზადდა კითხვარი რაოდენობრივი კვლევისთვის.
 
ზოგადსაგანმანათლებლო სკოლების დაფინანსების არსებული მოდელის შეფასების ფარგლებში ჩატარდა კვლევა, რომელი სკოლების კომუნალური ხარჯების ანალიზს ისახავდა მიზნად. მომზადდა შესაბამის ანგარიში მსოფლიო ბანკისთვის ( School Utility Cost Analysis).
შეგროვდა მონაცემები რაოდენობირვი კვლევისთვის, რომლის მიზანიცაა იმის გარკვევა, თუ როგორ აისახება დაფინანსების არსებული პოლიტიკა და პრაქტიკა სკოლაში რესურსების ხელმისაწვდომობაზე. სასკოლო რესურსების ხელმისაწვდომობა შეფასდა ოთხი ძირითადი სფეროს/ასპექტის მიხედვით: ინფრასტრუქტურა, საკლასო რესურსები (ტექნოლოგიები და საგანმანათლებლო მასალები), რესურსები ექსტრაკურიკულარული/კლასგარეშე აქტივობებისთვის, ადამიანური რესურსი. კვლევაში მონაწილეობა მიიღო 1800 სკოლის დირქეტორმა.
 
- დასრულდა კვლევა ,,დაფინანსების არსებული მოდელის გავლენა რესურსების ხელმისაწვდომობაზე“; სკოლაში რესურსების (ინფრასტრუქტურა, საკლასო რესურსები, რესურსები ექსტრაკურიკულარული/კლასგარეშე აქტივობებისთვის, ადამიანური რესურს) ხელმისაწვდომობის ანალიზის საფუძველზე იდენტიფიცირებულია დაფინანასების არსებული მოდელის ძირითადი გამოწვევები. დაფინანსების არსებული სისტემა შეფასდა შემდეგი მახასიათებლებით: ეფექტურობა, თანასწორობა, ადეკვატურობა, გამჭვირვალობა, მდგრადობა, მოქნილობა და საგანმანათლებლო შედეგები. მომზადდა კვლევის ანგარიში.
- მოზადდა დაფინანსების ახალი მოდელის სამუშაო ვარიანტი;
- კვლევამ ,,დაფინანსების არსებული მოდელის გავლენა რესურსების ხელმისაწვდომობაზე“ გამოკვეთა რამდენმე საკითხის - სსსმ მოსწალეთა დაფინანსების, კლასკომპლექტებისა და შერწმული სკოლების დაფინანსების - ჩაღრმავებულად კვლევის საჭიროება. ეს საკითხების თვისებრივი კვლევის მეთოდებით იქნა შეწავლილი (სამაგიდე კვლევა, ინტერვიუ, ფოკუსჯგუფი); სამივე კვლევა დასრულებეულია და მომზადდდა შესაბამისი ანგარიშები:
   (1). ,,ინკლუზიური განათლების დაფიანანსება სკოლებში - ძირითადი გამოწვევები და პერსპქტივები“;
   (2). ,,კლასკომპლექტების დაფინანსების არსებული პრაქტიკის ანალიზი“;
   (3). ,,შერწყმული სკოლების გამოწვევების კომპლექსური ანალიზი“.
 
4. მათემატიკისა და საბუნებიმეტყველოს საგნების სწავლა-სწავლების კვლევა - TIMSS - ლონგიტიდური
დასრულდა მათემატიკისა და საბუნებიმეტყველო საგნების სწავლა-სწავლების კვლევისთვის (TIMSS 2023 Longitudinal) მონაცემთა შეგროვების პროცესი. სულ კვლევაში მონაწილეობდა 151 სკოლის 4168 მე-5 კლასის მოსწავლე, 399 მასწავლებელი და 3618 მშობელი.
TIMSS ლონგიტიდური: დასრულდა მათემატიკისა და საბუნებიმეტყველო საგნების სწავლა-სწავლების კვლევისთვის (TIMSS Longitudinal) მონაცემთა ბაზის შექმნა;
მომზადდა მათემატიკისა და საბუნებიმეტყველო საგნების სწავლა-სწავლების კვლევის (TIMSS 2023) ნაციონალური ანგარიშის ორი თავი (1) საკლასო გარემო და მოსწავლეთა მიღწევები და (2) მოსწავლეთა დამოკიდებულებები გავლენა სწავლის შედეგებზე. დაიწყო ამ თავების რედაქტირება და დამატებითი ანალიზი (ირიბი კავშირების ანალიზი).
 
5. მოსწავლეთა შეფასების საერთაშორისო პროგრამა - PISA
დასრულებულია PISA – 2025 -ის საპილოტე კვლევისთვის მონაცემთა შეგროვების პროცესი. კვლევა ჩატარდა 39 სკოლაში; მასში მოანწილეობდა 2074 მოსწავლე და დაახლოებით ამდენივე მშობელი, 38 დირექტორი და 310 მასწვლებელი.
   - დასრულებულია PISA – 2025 -ის საპილოტე კვლევისთვის მონაცემთა ბაზის შექმნა;
   - მიმიდნარეობდა პილოტირების შედეგების ანალიზი;
  - მომზადდა შეფასების საერთაშორისო პროგრამის (PISA 2022) ნაციონალური ანგარიშის სამუშაო ვარიანტი ,,ლიდერობა, სასკოლო კლიმატი და მოსწავლეთა მიღწევები“. დაიწყო რედაქტირება.
 
6. მოსწავლეთა წიგნიერების საერთაშორიოს კვლევა - PIRLS
 - დაიწყო წიგნიერების საერთასორისო კვლევის ახალი ციკლი - PIRLS 2026;
 - დასრულდა წიგნიერების საერთაშორისო კვლევის ახალი ციკლის - PIRLS 2026-მიღწევის ტესტების თარგმნა;
 - დაიწყო მიღწევის ტექსტში შემავალი მხატვრული და საინფრომაციო ტექსტების რედაქტირება;
 - დაიწყო PIRLS – 2026-ის საპილოტე კვლევისთვის აქტიური მზადება, კვლევის ადმინისტრირების სახელმძღვანელოების თარგმნა და ადაპტაცია, კვლევის ინსტრუმენტების ადაპტაცია და ვერიფიკაცია.
 
7. სკოლების მხარდამჭერი პროგრამა (პლატფორმა)
სსიპ - საგანმანათლებლო კვლევების ეროვნულმა ცენტრმა დაიწყოს აქტიური მუშაობა სკოლებისთვის სპეციალური ელექტრონული პლატფორმის შექმნაზე. პლატფორმამ უნდა უზრუნველყოს შემდეგი ამოცანების გადაწყვეტა: (1). საერთაშორისო (PIRLS, TIMSS, PISA…) და სახელმწიფო შეფასებებში მონაწილე სკოლების ,,პერსონიფიცირებული“ უკუკავშირით უზრუნველყოფა, შეფასების შედეგების სკოლის განვითარებისა და სწავლების ხარისხის გაუმჯობესებისთვის გამოყენების მხარდაჭერა (2). ფართომასშტაბიან შეფასებებთან ასოცირებულ მაღალი ხარისხის რესურსებზე თანაბარი წვდომა და სწავლა-სწავლების პროცესის მხარდაჭერა. (3). სახელმწიფო და საერთასორიოს შეფასების შედეგების, თანამედროვე განათლების კვლევებისა და მათი შედეგების გაცნობა სასკოლო საზოგადოებისთვის.
- დაიწყო პლატფორმის პროგრამულ უზრუნველყოფასთან დაკავშირებული სამუშაოები;
- დაიწყო ტესტურ დავალებათა ბანკის შექმმნა, რათა ყველა მოსწავლეს ჰქონდეს წვდომა საერთაშორისო შეფასებებში (PIRLS, TIMSS, PISA) გამოყენებულ ტესტური დავალებების ნიმუშებსა და იგივე პრინციპით შექმნილ ტესტურ დავალებათა ბანკზე;
- მომზადდა პროგრამის დემო ვერსია, პროგრამაში აიტვირთა ტესტური დავალებების ნაწილი.

